
ஶ்ரீஶிவஸ்தோத்ரம் அஸிதக்ரு’த

ஶ்ரீக³ணேஶாய நம:॥
அஸித உவாச ।
ஜக³த்³கு³ரோ நமஸ்துப்⁴யம் ஶிவாய ஶிவதா³ய ச ।
யோகீ³ந்த்³ராணாம் ச யோகீ³ந்த்³ர கு³ரூணாம் கு³ரவே நம:॥ 1॥
ம்ரு’த்யோர்ம்ரு’த்யுஸ்வரூபேண ம்ரு’த்யுஸம்ஸாரக²ண்ட³ந
ம்ரு’த்யோரீஶ ம்ரு’த்யுபீ³ஜ ம்ரு’த்யுஞ்ஜய நமோऽஸ்து தே ॥ 2॥
காலரூபம் கலயதாம் காலகாலேஶ காரண ।
காலாத³தீத காலஸ்த² காலகால நமோऽஸ்து தே ॥ 3॥
கு³ணாதீத கு³ணாதா⁴ர கு³ணபீ³ஜ கு³ணாத்மக ।
கு³ணீஶ கு³ணிநாம் பீ³ஜ கு³ணிநாம் கு³ரவே நம:॥ 4॥
ப்³ரஹ்மஸ்வரூப ப்³ரஹ்மஜ்ஞ ப்³ரஹ்மபா⁴வே ச தத்பர: ।
ப்³ரஹ்மபீ³ஜஸ்வரூபேண ப்³ரஹ்மபீ³ஜ நமோऽஸ்து தே ॥ 5॥
இதி ஸ்துத்வா ஶிவம் நத்வா புரஸ்தஸ்தௌ²முநீஶ்வர: ।
தீ³நவத்ஸாஶ்ருநேத்ரஶ்ச புலகாஞ்சிதவிக்³ரஹ:॥ 6॥
அஸிதேந க்ரு’தம் ஸ்தோத்ரம் ப⁴க்தியுக்தஶ்ச ய: படே²த் ।
வர்ஷமேகம் ஹவிஷ்யாஶீ ஶங்கரஸ்ய மஹாத்மந:॥ 7॥
ஸ லபே⁴த்³வைஷ்ணவம் புத்ரம் ஜ்ஞாநிநம் சிரஜீவிநம் ।
ப⁴வேத்³த⁴நாட்⁴யோ து:³கீ² ச மூகோ ப⁴வதி பண்டி³த:॥ 8॥
அபா⁴ர்யோ லப⁴தே பா⁴ர்யாம் ஸுஶீலாம் ச பதிவ்ரதாம் ।
இஹ லோகே ஸுக²ம் பு⁴க்த்வா யாத்யந்தே ஶிவஸந்நிதி⁴ம் ॥ 9॥
இத³ம் ஸ்தோத்ரம் புரா த³த்தம் ப்³ரஹ்மணா ச ப்ரசேதஸே ।
ப்ரசேதஸா ஸ்வபுத்ராயாஸிதாய த³த்தமுத்தமம் ॥ 10॥

இதி ஶ்ரீப்³ரஹ்மவைவர்தே மஹாபுராணே ஶ்ரீக்ரு’ஷ்ணஜந்மக²ண்டே³

அஸிதக்ரு’தஶிவஸ்தோத்ரம் ஸம்பூர்ணம் ॥

